Ա Մ Փ Ո Փ Ա Թ Ե Ր Թ
 «Հայաստանի Հանրապետությունում անասնաբուծության ճյուղում իրականացվող ներդրումային ծրագրերին աջակցության տրամադրման փորձնական ծրագիրը հաստատելու մասին» որոշման նախագծի

	1. ՀՀ տարածքային կառավարման և ենթակառուցվածքների նախարարություն

	14.01.2022թ.

	
	N ԳՍ/14.1/782-2022

	1. Առարկություններ և առաջարկություններ չկան:	

	Ընդունվել է։

	2. ՀՀ արդարադատության նախարարություն

	17.01.2022թ.

	
	N 01/27.4/1564-2022

	1. «Հայաստանի Հանրապետությունում անասնաբուծության ճյուղում իրականացվող ներդրումային ծրագրերին աջակցության տրամադրման փորձնական ծրագիրը հաստատելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով հաստատվող հավելվածի (այսուհետ՝ Հավելված) վերևի աջ անկյունում անհրաժեշտ է ապահովել Օրենքի 21-րդ հոդվածի 5-րդ մասի պահանջը, որի համաձայն՝ նորմատիվ իրավական ակտում տարեթիվը և ամսաթիվը գրվում են թվերով, իսկ ամիսը` տառերով: «Թվական» բառը և դրա հոլովաձևերը գրվում են ամբողջությամբ:
	Ընդունվել է։

	[bookmark: _Hlk93477986]2. Հավելվածում «1. ԾՐԱԳՐԻ ՆԿԱՐԱԳԻՐԸ» բառերն առաջարկում ենք փոխարինել «ԳԼՈՒԽ 1. ԾՐԱԳՐԻ ՆԿԱՐԱԳԻՐԸ» բառերով՝ նկատի ունենալով Օրենքի 14-րդ հոդվածի 6-րդ մասի կարգավորումները, այն է՝ ենթաօրենսդրական  նորմատիվ  իրավական ակտերում բովանդակությամբ համասեռ կետերը կարող են միավորվել գլուխներում:
	Ընդունվել է։


	3. Հավելվածի 7-րդ կետի բովանդակային վերլուծությունից պարզ է դառնում, որ ծրագրին մասնակցելու համար շահառուները կարող են դիմել նախարարություն միայն ընկերության կողմից տրամադրված դրական եզրակացության առկայության դեպքում:
Այս առումով, առաջարկում ենք Հավելվածում նախատեսել դրույթներ, թե ինչպիսի չափանիշներ է հիմք ընդունելու ընկերությունը դրական կամ բացասական եզրակացություն տրամադրելու համար: 
Այս դիտողությունը բխում է Հայաստանի Հանրապետության Սահմանադրական դատարանի 2016 թվականի մայիսի 3-ի ՍԴՈ-1270 որոշմամբ արտահայտած դիրքորոշումից, համաձայն որի՝ իրավական պետության կարևորագույն հատկանիշներից է իրավունքի գերակայությունը, որի ապահովման գլխավոր պահանջներից են իրավական որոշակիության սկզբունքը, իրավահարաբերության կարգավորումը բացառապես այնպիսի օրենքներով, որոնք համապատասխանում են որակական որոշակի հատկանիշների՝ հստակ են, կանխատեսելի և մատչելի:  
Սույն դիտողությունը վերաբերում է նաև Հավելվածի 8-րդ, 12-րդ և 14-րդ կետերում առկա համանման կարգավորումներին:
	Ընդունվել է։




	Հավելվածի 9-րդ կետի համաձայն՝ նախարարության դրական կամ բացասական եզրակացության տրամադրման համար էկոնոմիկայի նախարարի հրամանով ստեղծվում է աշխատանքային խումբ՝ դրանում ներգրավելով նաև անկախ փորձագետների և մասնագետների:
Հայաստանի Հանրապետության Սահմանադրության 6-րդ հոդվածի 1-ին մասի համաձայն՝ պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով:
Օրենքի 2-րդ հոդվածի 1-ին մասի 6-րդ կետի համաձայն՝ ներքին իրավական ակտերը կարող են ընդունվել նորմատիվ իրավական ակտի հիման վրա և դրան համապատասխան:
Հաշվի առնելով վերոգրյալ իրավակարգավորումները՝ անհրաժեշտ է նկատի ունենալ, որ ներկայացված ներքին իրավական ակտով չի կարող էկոնոմիկայի նախարարին տրվել աշխատանքային խումբ ստեղծելու մասին հրաման ընդունելու լիազորություն:
	Ընդունվել է։


	5. Հավելվածի 11-րդ կետի համաձայն՝ շահառուն պարտավոր է ներդրումային ծրագրի իրականացումն (շահագործման համար պատրաստ) ավարտել նախարարության կողմից դրական եզրակացություն ստանալուց հետո 2 տարվա ընթացքում:
Այս առումով, առաջարկում ենք վերոնշյալ կետում նախատեսել նաև անձանց կողմից իրենց կամքից անկախ հանգամանքներում 2 տարվա ժամկետը բաց թողնելու վերաբերյալ դրույթներ՝ նկատի ունենալով անհաղթահարելի ուժի ինստիտուտը:
Սույն դիտողությունը վերաբերում է նաև Հավելվածի 15-րդ կետում առկա համանման կարգավորմանը:
	Մասամբ է ընդունվել։
Ծրագրի 10-րդ կետը (11-րդ կետ) լրացվել է անհաղթահարելի ուժի վերաբերյալ դրույթով, իսկ հաշվետվության ներկայացման պահանջը հանվել է, քանի որ 4 տարի տարեկան պարբերականությամբ շահառուն նախարարություն պետք է ներկայացնի  ընկերության կողմից կատարված աուդիտի և գնահատման դրական եզրակացությունը

	6. Հավելվածի 12-րդ կետում անհրաժեշտ է հստակեցնել «մյուս պահանջների» ձևակերպումը՝ նշելով, թե ինչ պահանջների մասին է խոսքը:
	Ընդունվել է։


	7. Հավելվածի 15-րդ կետում անհրաժեշտ է հստակեցնել, թե շահառուն ինչ եղանակով է հաշվետվությունը ներկայացնում նախարարություն:
Նույն կետում անհրաժեշտ է հստակեցնել նաև, թե ինչ այլ ցուցանիշների մասին է խոսքը:
	Ընդունվել է։


	8. Հավելվածի 16-րդ կետի համաձայն՝ ծրագրի 15-րդ կետում նշված հաշվետվությունը չներկայացնելու, ինչպես նաև ներդրված միջոցների հետագա ոչ արդյունավետ օգտագործման դեպքում՝ փոխհատուցված գումարները ենթակա են վերադարձման:
Սույն կետում անհրաժեշտ է բացահայտել «ներդրված միջոցների հետագա ոչ արդյունավետ օգտագործման» ձևակերպման իրավական բովանդակությունը՝ նշելով, թե ում կողմից և ինչ չափանիշների հաշվառմամբ է գնահատվելու միջոցների օգտագործման արդյունավետությունը:
Ինչպես նաև նույն կետում անհրաժեշտ է հստակեցնել, թե փոխհատուցված գումարները ինչ կարգով և ժամկետում են ենթակա վերադարձման:
	Ընդունվել է։


	9. Նախագիծն առաջարկում ենք համաձայնեցնել նաև Հայաստանի Հանրապետության քաղաքաշինության կոմիտեի հետ՝ նկատի ունենալով, որ Նախագծում առկա են շենքեր-շինություններ կառուցելու վերաբերյալ դրույթներ:
	Ընդունվել է։


	3. ՀՀ ֆինանսների նախարարություն

	21.01.2022թ.

	
	N 01/8-1/977-2022

	Նախագծի 1-ին կետով հաստատվող Հայաստանի Հանրապետությունում անասնաբուծության ճյուղում իրականացվող ներդրումային ծրագրերին աջակցության տրամադրման փորձնական ծրագրով (այսուհետ՝ Ծրագիր) նախատեսվում է Հայաստանի Հանրապետությունում  անասնաբուծության ճյուղում իրականացվող ներդրումային ծրագրերին աջակցության տրամադրում՝ կատարվող ներդրումների մասնակի փոխհատուցման միջոցով (անասնաբուծության ճյուղում կատարված ներդրումների 35%-ի չափով, բայց ոչ ավելի քան 3,5 մլրդ դրամը, իսկ թռչնաբուծության ուղղությամբ ներդրումների դեպքում՝ ոչ ավելի քան 2,8 մլրդ դրամը)։ Ընդ որում՝ ներդրումների կառուցվածքում կապիտալ ներդրումների տեսակարար կշիռը պետք է կազմի 70% և ավելին, որի առնվազն 60%-ը պետք է կազմեն շենքեր-շինությունների կառուցման և դրանց տեխնոլոգիական ապահովման ծախսերը, իսկ Ծրագրի շահառուներ կարող են հանդիսանալ անասնաբուծության ճյուղում առնվազն 10.0 մլրդ դրամի և միայն թռչնաբուծության գծով՝ առնվազն 8.0 մլրդ դրամի ներդրումային ծրագիր իրականացնող տնտեսավարողները:
Այս կապակցությամբ, հաշվի առնելով պահանջվող ներդրումների զգալի մեծությունը, հստակեցման կարիք ունի, արդյոք Ծրագրի մշակման փուլում ուսումնասիրվել է գյուղատնտեսական տնտեսավարողների շրջանում հետաքրքրվածությունը նախաձեռնության նկատմամբ, ինչպես նաև մասնակցության հնարավորությունները և արդյոք այդ ուսումնասիրությունների արդյունքներն են հիմք հանդիսացել Ծրագրով նախատեսված ներդրումների և փոխհատուցման չափաքանակների, ներդրումների կառուցվածքում կապիտալ ծախսերի չափերի սահմանման համար (առկայության պարագայում առաջարկում ենք ուսումնասիրության արդյունքները կցել Նախագծի փաթեթում): Ընդ որում չեն ներկայացվել Ծրագրի գնահատման հստակ չափորոշիչները (մասնավորապես՝ որ դեպքում է Ծրագիրը համարվելու հաջողված և որ դեպքում՝ ձախողված), ինչպես նաև Ծրագրի արդյունքները հանրային շահի տեսանկյունից: Ծրագրով բացահայտված չէ, թե շուկայի ձախողման ինչ խնդիրների վերացմանն է ուղղված նախատեսված աջակցությունը, և ինչ լրացուցիչ ոչ շուկայական ռիսկ են կրում Ծրագրի մասնակիցները: Նման պայմաններում Ծրագիրը կարող է հանգեցնել տնտեսավարող սուբյեկտների նկատմամբ խտրական մոտեցման, շուկայում ստեղծելով անհավասար մրցակցային պայմաններ, առանց հանրային շահ գեներացնելու:
Բացի այդ հիմնավորման կարիք ունի Ծրագրի իրականացման նպատակահարմարությունն ու ակնկալվող պահանջարկը, հաշվի առնելով ոլորտում արդեն իսկ գործող պետական աջակցության մի շարք ծրագրերի (մասնավորապես՝ գյուղատնտեսության ոլորտին տրամադրվող վարկերի տոկոսադրույքների սուբսիդավորման ծրագիր, Փոքր և միջին «Խելացի» անասնաշենքերի կառուցման կամ վերակառուցման և դրանց տեխնոլոգիական ապահովման պետական աջակցության ծրագիր և այլն) առկայությունը, որոնց շրջանակներում ներգրավված միջոցների հաշվին ևս հնարավոր է իրականացնել կապիտալ ծախսեր: 
	Մասամբ է ընդունվել։
Ներդրումային ծրագրերին աջակցության տրամադրման նախագծի մշակման համար հիմք է հանդիսացել այն հանգամանքը, որ Էկոնոմիկայի նախարարությունը ստանում է գյուղատնտեսության ոլորտում՝ հիմնականում անասնաբուծության ճյուղում, պետական աջակցությամբ խոշոր ներդրումային ծրագրեր իրականացնելու վերաբերյալ առաջարկներ, որոնց մասշտաբներով պայմանավորված հնարավոր չէ զգալի աջակցություն ցուցաբերել գյուղատնտեսության ոլորտում գործող պետական աջակցության ծրագրերի շրջանակում։ Ելնելով վերոգրյալից՝ անհրաժեշտություն է առաջացել մշակել նոր մեխանիզմներ խոշոր ներդրումային ծրագրերին աջակցություն ցուցաբերելու ուղղությամբ՝ ինչը մեծ մասշտաբի գործունեության իրականացման խթանման արդյունքում կունենա արդյունավետության ու որակի կառավարման բարձր մակարդակ, ինչն էլ մուլտիպլիկատիվ էֆեկտ կունենա նաև տնտեսության այլ ճյուղերի վրա։
 

	Միաժամանակ Ծրագրի հետ կապված հայտնում ենք հետևյալը.
1. Ծրագրի մասնակից է հանդիսանում նաև ներդումային ծրագրի նախագծի արդյունավետությունը գնահատող, ծրագրի կատարման մոնիթորինգ և աուդիտ իրականացնող մասնագիտացված խորհրդատվական ընկերությունը, որն ընտրվում է նախօրոք շահառուի կողմից հայտարարված մրցույթի արդյունքում (Ծրագրի 3-րդ կետի 3-րդ ենթակետ):
Այս կապակցությամբ առաջարկում ենք ամրագրել խորհրդատվական ընկերությանը ներկայացվող հստակ պահանջներ՝ մեղմելու Ծրագրի իրականացման ընթացքում շահերի բախման հնարավոր ռիսկերը, հատկապես հաշվի առնելով, որ խորհրդատվական ընկերության կողմից տրամադրված եզրակացությունը որոշիչ դեր է կատարում ներդրումային ծրագրերի գնահատման և մոնիթորինգի գործընթացում: 
	Մասամբ է ընդունվել։
Ներկայացվող ներդրումային ծրագրերի արդյունավետությունը գնահատվելու է աշխարհում հայտնի Խոշոր քառյակի մասնագիտացված խորհրդատվական և աուդիտորական ընկերությունների կողմից, ինչպես նաև ֆինանսական կառույցների կողմից։

	2. Ծրագրին մասնակցելու համար շահառուները մինչև 2022թ. սեպտեմբերի 30-ը ներառյալ դիմում են Էկոնոմիկայի նախարարություն՝ ներկայացնելով ներդրումային ծրագիրը, որից հետո 15 օրվա ընթացքում շահառուին տրամադրվում է ներկայացված ներդրումային ծրագրի վերաբերյալ դրական կամ բացասական եզրակացություն: Ընդ որում թվով 3 ներդրումային ծրագրի դրական եզրակացություն տալուց հետո ներկայացված մյուս ծրագրերին տրվում է բացասական եզրակացություն (Ծրագրի 7-րդ և 8-րդ կետեր): Այս կապակցությամբ, ներդրումային ծրագրերի ընտրության գործընթացն արդյունավետ և օբյեկտիվ դարձնելու նպատակով, առաջարկում ենք Ծրագրում սահմանել, որ ներկայացված ներդրումային ծրագրերի ուսումնասիրությունն ու եզրակացության տրամադրումն իրականացվելու է դիմումների ներկայացման համար սահմանված վերջնաժամկետի ավարտից հետո՝ սահմանելով ծրագրերի ուսումնասիրության և եզրակացության տրամադրման հստակ ժամկետները, այլ ոչ թե դիմումների ներկայացման գործընթացին զուգահեռ, քանի որ այդ դեպքում ստեղծվում են ոչ հավասար պայմաններ շահառուների համար: Բացի այդ, հաշվի առնելով ընտրվելիք ներդրումային ծրագրերի սահմանափակ քանակությունը (ընդամենը 3 ծրագիր) չի ապահովվում ներկայացված ներդրումային ծրագրերից առավել որակյալ և հաջողելու առավել մեծ ներուժ ունեցող ծրագրերի ընտրության հնարավորությունը: Ընդ որում Ծրագրով չեն սահմանվել ներդրումային ծրագրերի ընտրության չափանիշները, ինչը նույնպես բացառում է ընտրության գործընթացի օբյեկտիվությունը:
	Չի ընդունվել։
Ներկայացվող ներդրումային ծրագրերի արդյունավետությունը գնահատվելու է աշխարհում հայտնի Խոշոր քառյակի մասնագիտացված խորհրդատվական և աուդիտորական ընկերությունների կամ ֆինանսական կառույցների կողմից և մինչև 2022 թվականի սեպտեմբերի 30-ը ներկայացված դրական եզրակացություններով ներդրումային ծրագրերը կարող են ներառվել ծրագրում։

	3. Ծրագրի բյուջեն 2023-2024 թվականների համար ներկայացվել է շուրջ 9.8 մլրդ դրամ: Սակայն անհասկանալի է Ծրագրի ֆինանսավորման պահանջը նաև 2023թ. համար նախատեսելը, եթե հաշվի առնենք, որ Ծրագիրը մեկնարկելու է 2022թ., իսկ ներդրումային ծրագրի իրականացումը շահառուն պետք է ավարտի  դրական եզրակացություն ստանալուց հետո 2 տարվա ընթացքում (Ծրագրի 11-րդ կետ): Ընդ որում Ծրագրի իրականացման արդյունքում ակնկալվում է 3 խոշոր և արդիական անասնաբուծական համալիրների առկայություն (Ծրագրի 20-րդ կետ), հետևաբար իրատեսական չէ 1 տարվա ընթացքում նման խոշոր համալիրների կառուցման հեռանկարը: Ուստի 2023թ. համար Ծրագրի բյուջե նախատեսելը գտնում ենք ոչ նպատակահարմար: 
	Չի ընդունվել։
Հաշվի առնելով, որ 2022 թվականը նոր է մեկնարկել և ծրագրի ընդունման պայմաններում շահառուները մինչև 2023 թվականի ավարտը կունենան ավելի քան 1,5 տարի ժամանակ՝ ներդրումային ծրագիրը իրագործելու համար՝ նախագծի շրջանակում ֆինանսական միջոցների հատկացումը նախատեսված է 2023 թվականի համար։

	[bookmark: _Hlk94535946]Միաժամանակ առաջարկում ենք Ծրագրի 19-րդ կետի 2-րդ նախադասության յուրաքանչյուր բյուջետային գործընթացի շրջանակում բյուջետային հայտերի հիման վրա՝ տվյալ տարվա համար անհրաժեշտ չափով գումար հատկացնելու միջոցով բառերը փոխարինել բյուջետային գործընթացի շրջանակներում իրականացված քննարկումների արդյունքում՝ առաջիկա տարվա պետական բյուջեով ծրագրի համար նախատեսված գումարի շրջանակներում բառերով:
	Չի ընդունվել։
Ծրագրի 15-րդ կետն (19-րդ կետ) ամբողջությամբ շարադրվել է նոր  խմբագրությամբ։


	4. Առաջարկում ենք Ծրագրի 14-րդ կետում բացասական եզրակացությունը բառերից առաջ ավելացնել մոնիթորինգի բառը:
	Ընդունվել է։


	5. Ծրագրի 16-րդ կետում անհրաժեշտ է հստակեցնել «ներդրված միջոցների հետագա ոչ արդյունավետ օգտագործման դեպքում» արտահայտությունը, մասնավորապես՝ փոխհատուցում տրամադրելուց հետո ինչ ժամակահատվածում է դիտարկվելու միջոցների օգտագործման արդյունավետությունը և ով է իրականացնելու այդ գնահատումը: Անհրաժեշտ է սահմանել նաև ներդրված միջոցների ոչ արդյունավետ օգտագործման հիմքերի առկայության դեպքում փոխհատուցված գումարների վերադարձման ժամկետները:
	Ընդունվել է։


	Միաժամանակ խմբագրական առումով հայտնում ենք, որ Նախագծի նախաբանում կատարված հղումները չեն բխում ՀՀ կառավարության և ՀՀ վարչապետի որոշումների նախագծերի ընդունման գործընթացում իրավական հիմնավորվածության, մասնավորապես՝ լիազորող նորմերի հաճախակի բացակայության հետ կապված խնդիրը կարգավորելու առնչությամբ ՀՀ վարչապետի կողմից տրված  02.11.2021թ. N 02/10.3/37766-2021 հանձնարարականի պահանջներից: Մասնավորապես, Նախագծի նախաբանում որպես լիազորող նորմեր նշված են Հայաստանի Հանրապետության Սահմանադրության 146-րդ հոդվածի 4–րդ մասը և «Կառավարության կառուցվածքի և գործունեության մասին» Հայաստանի Հանրապետության օրենքի հավելվածի 15–րդ կետը, մինչդեռ ըստ ՀՀ վարչապետի վերոնշյալ հանձնարարականի՝ որպես լիազորող նորմ չի կարող դիտվել Սահմանադրության 146-րդ հոդվածի 4-րդ մասի երկրորդ նախադասությունը: Սահմանադրության նշված նորմն իրականում այլ բովանդակություն ունի և ոչ մի կերպ չի կարող դիտարկվել որպես «ունիվերսալ» լիազորող նորմ: Ինչ վերաբերում է «Կառավարության կառուցվածքի և գործունեության մասին» Հայաստանի Հանրապետության օրենքի հավելվածի 15–րդ կետին, ապա նկատենք, որ տվյալ կետում ամրագրված չէ ՀՀ կառավարության՝ համապատասխան որոշում ընդունելու լիազորությունը:
Հաշվի առնելով վերոգրյալը՝ առաջարկում ենք Նախագծի նախաբանը խմբագրել և այն համապատասխանեցնել ՀՀ վարչապետի վերոնշյալ հանձնարարականի պահանջներին՝ նշելով համապատասխան լիազորող նորմերը:
	Չի ընդունվել։
Նախագծի նախաբանում նշված են այն իրավական նորմերը, որոնց հիման վրա կառավարությունը ընդունել է գյուղատնտեսության ոլորտում իրականացվող բոլոր պետական աջակցության ծրագրերը։


	4. ՀՀ քաղաքաշինության կոմիտե
	08.02.2022թ

	5. 
	N 01/21.1/1010-2022

	Անասնաբուծության ճյուղում իրականացվող ներդրումային փորձնական ծրագիրն առաջարկվում է լրացնել համապատասխան շենքերի ու շինությունների ընդհանուր բնութագրերի ու նորմատիվ հղումների նկարագրությամբ։
	Չի ընդունվել։
Շենքերի ու շինությունների ընդհանուր բնութագրերի ու նորմատիվ հղումների նկարագրության անհրաժեշտությունը բացակայում է, քանի որ ներկայացվող ներդրումային ծրագրերը գնահատվելու են  աշխարհում հայտնի Խոշոր քառյակի մասնագիտացված խորհրդատվական և աուդիտորական ընկերությունների, ինչպես նաև ֆինանսական կառույցների կողմից։
Միաժամանակ ծրագրով սահմանվել է դրույթ՝ համաձայն որի վերոնշյալ ընկերությունների կողմից ներդրումային ծրագրի վերաբերյալ տրամադրված եզրակացությունը պետք է ներառի ներդրումային ծրագրի միջազգային առաջադեմ փորձի կիրառման վերաբերյալ տեղեկություններ։

	6. ՀՀ վարչապետի աշխատակազմ
	01.03.2022թ

	7. 
	N ԿԱ/52-2022

	Փոխվարչապետ Մհեր Գրիգորյանի առաջարկությամբ՝ 
      ա. կխմբագրվի որոշման նախագծի հավելվածի 3-րդ կետի 4-րդ ենթակետը՝ վերաշարադրելով «ներդրումային ծրագրի արդյունավետությունը գնահատող» ձևակերպումը և դրա փոխարեն նախատեսելով ներդրումային ծրագրի իրագործումը գնահատող աուդիտորական կազմակերպության մասնակցություն, 
       բ. կվերանայվի աջակցության ծրագրի շրջանակներում տրամադրվող սուբսիդավորման մեխանիզմը՝ Ֆինանսների նախարարության հետ քննարկելով պետական աջակցության տրամադրման ժամկետները (3-5 տարի), ինչպես նաև պետական աջակցության տարեկան մեծության հարցերը՝ կապելով տվյալ տարում շահառու ընկերության կողմից պետական բյուջե վճարված հարկերի մեծության հետ.
	Ընդունվել է։

	Ֆինանսների նախարար Տիգրան Խաչատրյանի հետ կքննարկվի և ըստ այդմ կներկայացվի նաև համապատասխան գյուղատնտեսության ոլորտին տրամադրվող 3-15 մլն դրամ վարկերի տոկոսադրույքների սուբսիդավորման ծրագիրը դադարեցնելու վերաբերյալ առաջարկություն. 
	Մասամբ է ընդունվել։
Հարցը կքննարկվի, և կներկայացվեն համապատասխան առաջարկություններ։

	Վերջնական լրամշակված տարբերակը կներկայացվի 2022թ. մարտի 2-ին կայանալիք ֆինանսատնտեսական նախարարական կոմիտեի քննարկմանը, որից հետո՝ 2022 թվականի մարտի 3-ին կայանալիք Կառավարության նիստի քննարկմանը:
	Ընդունվել է։



